
				এই পাতাটির মুদ্রণ সংশোধন করা প্রয়োজন। 
পূজার উদ্বোধন দেখচি– আগমনীর করুণামিশ্রিত রাগিণীতে অনন্ত শূন্ত বাষ্পবিজড়িত হয়ে রয়েছে— তোমাদের সহরে এমন নিঃশব্দ নিস্তব্ধ এমন অপরূপ সমারোহের পূজার আয়োজন কোথাও নেই। আমার মনে হচ্চে যেন, আমি বিদেশী সমস্ত কাজকৰ্ম্ম শেষ করে আজ বাড়িতে ফিরে এসেছি— তাই এমন আকাশপূর্ণ প্রসন্নতা, এমন জগদ্ব্যাপী স্মিতহাস্য । তাই এমন ছুটি, এমন পরিপূর্ণ অপৰ্য্যাপ্ত রৌদ্ররঞ্জিত অবকাশ ।
আজ "রেণু’ রচয়িত্রীর একখানি চিঠি পেয়েছি। তিনি জিজ্ঞাসা করে পাঠিয়েছেন তার লেখা তোমার কেমন লাগল। আমি উত্তর দিয়েছি তোমার ভাল লাগবে— এ সংবাদটা আমি
কোথা থেকে পেলুম সে প্রশ্ন তিনি জিজ্ঞাসা করবার পূর্বে বোধ হয় তোমার একটা অভিমত র্তাকে জানাতে পারব । ইতি ১৪ই আশ্বিন [ ১৩০৭ ]
শ্রীরবীন্দ্রনাথ ঠাকুর

	        এই পাতাটি অন্য কোনো ভাষায় উপলব্ধ নয়।

				 এই পাতা শেষ সম্পাদিত হয়েছে ০৮:১০টার সময়, ১৯ জুলাই ২০১৮ তারিখে।

